
Yr wybodaeth ddiweddaraf gan Gomisiynydd Pobl Hŷn Cymru // Medi 21

Mae misoedd yr haf wedi dod â rhywfaint mwy o 
obaith ac optimistiaeth i ni gyd. Wrth i’r brechlyn 
gael ei gyflwyno a’r cyfyngiadau’n cael eu llacio, 
mae llawer o bobl hŷn wedi gallu cwrdd â’u 
hanwyliaid eto, a mynd allan i wneud y pethau 
sy’n bwysig iddyn nhw. 

Ond nid yw hyn wedi bod yn wir i bawb, a gwn 
fod y misoedd diwethaf wedi parhau i fod yn 
gyfnod o ansicrwydd, pryder ac unigrwydd i rai 
pobl hŷn.

Wrth i ni symud i gyfnod nesaf y pandemig, 
ac i’r hyn a allai fod yn gaeaf anodd arall i ni i 
gyd, mae’n hanfodol bod pobl hŷn yn gallu cael 
y cymorth sydd ei angen arnynt i adennill eu 
hiechyd a’u lles er mwyn iddynt allu ailgysylltu â’u 
cymunedau a chyfranogi’n llawn ynddynt.

Neges gan 
Heléna

“Cymru lle mae pobl hŷn yn cael eu gwerthfawrogi, 
lle mae hawliau’n cael eu cynnal a lle nad oes neb yn 

cael ei adael ar ôl.”
Yn ogystal â hyn, mae angen i ni hefyd sicrhau 
bod hawliau pobl hŷn yn cael eu cynnal a’u 
gwarchod, o ystyried y mathau o faterion rydyn 
ni wedi’u gweld a’r anawsterau mae pobl wedi’u 
hwynebu yn ystod y 18 mis diwethaf.  

Felly wrth i ni symud ymlaen, bydd fy ngwaith 
yn parhau i ffocysu’n gryf ar sicrhau bod lleisiau 
pobl hŷn yn cael eu clywed a bod eu profiadau’n 
arwain polisïau a phenderfyniadau yn y tymor byr 
a’r tymor hwy i sicrhau nad oes neb yn cael ei 
adael ar ôl. 

Heléna Herklots CBE
Older People’s Commissioner for Wales



Ym mis Gorffennaf, cyhoeddodd y Comisiynydd ei blaenoriaethau ar gyfer 2021-22, gan nodi’r rhaglen 
waith helaeth y bydd yn bwrw ymlaen â hi yn y flwyddyn i ddod i sicrhau bod pobl hŷn yn cael eu 
diogelu a’u cefnogi yn ystod cam nesaf y pandemig, a’u bod yn gallu ymgysylltu eto a chyfrannu at ein 
cymunedau wrth i ni symud ymlaen. 

Bydd gwaith y Comisiynydd yn ystod 2021-22 yn canolbwyntio ar y blaenoriaethau yn ei Strategaeth 
2019 – Rhoi Diwedd ar Oedraniaeth a Gwahaniaethu ar Sail Oed; Atal Cam-drin Pobl Hŷn; a Galluogi 
Pawb i Heneiddio’n Dda – yn ogystal â diogelu a hyrwyddo hawliau pobl hŷn, o ystyried y ffyrdd y mae’r 
pandemig wedi gwaethygu nifer o anghydraddoldebau ac anghyfiawnderau yr oedd pobl hŷn yn eu 
hwynebu. 

Ochr yn ochr â hyn, bydd y Comisiynydd yn parhau i roi gwybodaeth a chefnogaeth yn uniongyrchol i 
bobl hŷn drwy ei gwasanaeth gwaith achos, ynghyd ag ymgysylltu’n helaeth â phobl hŷn ledled Cymru i 
sicrhau bod eu lleisiau a’u profiadau’n arwain ei gwaith. 

Gallwch weld rhagor o wybodaeth am y gwaith sydd wedi’i gynllunio ar gyfer 2021-22 isod:

• Gweithredu gyda phartneriaid yng Nghymru a ledled y DU i wella
hawliau pobl hŷn sy’n byw mewn cartrefi gofal

• Mynd i’r afael â’r bwlch tystiolaeth ar y materion penodol a wynebir
gan bobl hŷn mewn cymunedau Du, Asiaidd a Lleiafrifoedd Ethnig,
drwy wneud gwaith ymchwil ac argymhellion ar gyfer gweithredu

• Trin a thrafod sut gellid gwella proses ac ymarfer Cynllunio
Gofal Ymlaen Llaw er mwyn i bobl hŷn deimlo eu bod yn rhan o’r
penderfyniadau am eu hanghenion gofal iechyd yn y dyfodol, a bod eu
dymuniadau’n cael eu cydnabod a’u parchu

• Parhau i weithio gyda rhwydwaith y DU o sefydliadau partner allweddol
a sefydlwyd gan y Comisiynydd yn 2020, i sicrhau bod hawliau pobl
hŷn yn cael eu diogelu a’u hyrwyddo, a gyda’i gilydd yn sbarduno
newid

Diogelu a hyrwyddo hawliau pobl hŷn

• Darparu hyfforddiant i bobl hŷn a gweithwyr proffesiynol i’w grymuso i
adnabod a herio rhagfarn yn erbyn oedran

• Herio enghreifftiau o ragfarn a gwahaniaethu ar sail oedran, gan
gynnwys y ffordd mae pobl hŷn yn cael eu portreadu yn y cyfryngau

• Gweithio gyda phartneriaid – gan gynnwys partneriaid rhyngwladol – i
fynd i’r afael ag agweddau rhagfarnllyd mewn cymdeithas a hyrwyddo
undod rhwng cenedlaethau

Rhoi Diwedd ar Ragfarn a Gwahaniaethu 
ar Sail Oedran

• Gwella gwasanaethau cymorth i bobl hŷn sy’n cael eu cam-drin neu
sydd mewn perygl o gael eu cam-drin, a chodi ymwybyddiaeth ymysg
gweithwyr proffesiynol, gan gynnwys hyfforddiant ar gyfer cyrff
cyhoeddus

• Arwain gwaith partneriaeth gyda’r Grŵp Gweithredu ar Atal Cam-drin,
gan gynnwys:

• Dylanwadu ar Gynllun Gweithredu Cenedlaethol Llywodraeth Cymru i
atal pobl hŷn rhag cael eu cam-drin

• Gweithio i rymuso a galluogi pobl hŷn i rannu eu profiadau

• Ymchwil i brofiadau dynion hŷn sydd mewn perygl o gael eu cam-drin
neu sy’n cael eu cam-drin

• Datblygu gwaith ar bobl hŷn sy’n byw gyda dementia a’u gofalwyr, y
mae cam-drin yn effeithio arnynt

Rhoi diwedd ar gam-drin pobl hŷn

Mae rhagor o wybodaeth am Flaenoriaethau’r Comisiynydd ar gyfer 
2021-2022 ar gael ar ein gwefan: https://www.olderpeoplewales.com/cy/news/
news/21-07-13/Commissioner_s_priorities_for_2021-22.aspx

• Gweithio gyda phartneriaid i sicrhau bod pobl hŷn yn cael cymorth
i ailadeiladu neu adfer eu hiechyd a’u lles, wrth i ni bontio drwy’r
pandemig

• Arwain gwaith gyda phartneriaid ledled Cymru i wneud cymunedau’n
fwy ystyriol o oedran, gan gynnwys cefnogi awdurdodau lleol i wneud
cais am gydnabyddiaeth Sefydliad Iechyd y Byd ar gyfer cymunedau
sy’n ystyriol o oedran

• Hyrwyddo cynhwysiant digidol ymysg pobl hŷn, hyrwyddo arferion da
a chyhoeddi canllawiau i gyrff cyhoeddus, i sicrhau bod pobl hŷn nad
ydynt ar-lein yn gallu cael gafael ar y wybodaeth a’r cymorth sydd eu
hangen arnynt

Galluogi pawb i heneiddio’n dda

https://www.olderpeoplewales.com/cy/news/news/21-07-13/Commissioner_s_priorities_for_2021-22.aspx


Mae canfyddiadau’r Comisiynydd – ar sail tystiolaeth a gasglwyd 
gan gannoedd o bobl hŷn ledled Cymru a rhanddeiliaid 
allweddol – yn tynnu sylw at y rhwystrau a’r anawsterau 
sylweddol y gallai pobl hŷn eu hwynebu’n aml wrth deithio 
i wasanaethau iechyd, yn aml o ganlyniad i’r opsiynau 
trafnidiaeth cyfyngedig sydd ar gael, a materion sy’n ymwneud 
ag ansawdd, hygyrchedd a dibynadwyedd.

Gan nad oedd yn bosibl cyhoeddi’r adroddiad fel y bwriadwyd 
ym mis Mawrth 2020 oherwydd y pandemig, fe weithiodd y 
Comisiynydd gyda nifer o randdeiliaid allweddol i sicrhau y 
byddai camau gweithredu a newid yn cael eu rhoi ar waith i 
fynd i’r afael â’r materion a nodwyd. Mae wedi cyhoeddi papur 
briffio ochr yn ochr â’r adroddiad, sy’n cynnwys manylion y 
cynnydd sydd wedi’i wneud hyd yma mewn nifer o feysydd.

Wrth i ni symud ymlaen, bydd y Comisiynydd yn parhau i 
ymgysylltu â darparwyr trafnidiaeth a chyrff cyhoeddus i sicrhau 
y gallwn adeiladu ar y cynnydd hwn, a bod camau pellach yn 
cael eu cymryd i sicrhau bod pobl hŷn yn gallu cael gafael ar y 
gwasanaethau iechyd sydd eu hangen arnynt.  

Ar ben hynny, mae’r materion sydd wedi’u nodi yn yr adroddiad 
hwn – yn enwedig y rheini sy’n ymwneud â chynllunio ac 
ymgysylltu â phobl hŷn – yn cyd-fynd yn ehangach o ystyried y 
drafodaeth a’r dadleuon sylweddol sy’n cael eu cynnal ar hyn 
o bryd ynghylch sut y bydd amrywiaeth eang o wasanaethau’n
cael eu darparu yn y dyfodol.

“Rwy’n credu nad yw rhai o bobl hŷn yn mynd i’r 
apwyntiadau iechyd oherwydd mae hi’n rhy anodd, 
mae’n rhaid iddynt bwyso a mesur ble yw’r lle gorau 

i wario’r arian.”  

Adroddiad diweddaraf y Comisiynydd – Mynediad at Wasanaethau Iechyd yng Nghymru: Mae 
Materion a Rhwystrau Trafnidiaeth yn nodi canfyddiadau ymchwil i brofiadau pobl hŷn o gael 

mynediad at wasanaethau iechyd yng Nghymru a’r anawsterau maen nhw’n eu hwynebu’n aml 
oherwydd materion sy’n ymwneud â thrafnidiaeth.

Llwythwch adroddiad y Comisiynydd ar y Mynediad i Wasanaethau Iechyd yng Nghymru i 
lawr: https://www.olderpeoplewales.com/cy/news/news/21-08-12/
Accessing_Health_Services_in_Wales_Transport_Issues_and_Barriers.aspx

Mae’n hanfodol bod y materion y gall pobl hŷn eu hwynebu wrth ddefnyddio gwasanaethau trafnidiaeth 
yn cael eu deall yn iawn, a bod lleisiau pobl hŷn yn cael eu clywed wrth i newidiadau gael eu hystyried i 
sicrhau nad oes neb yn cael ei adael ar ôl.

Adroddiad Trafnidiaeth i 
Wasanaethau Iechyd

https://www.olderpeoplewales.com/cy/news/news/21-08-12/Accessing_Health_Services_in_Wales_Transport_Issues_and_Barriers.aspx


Herio Oedraniaeth: 
Hyfforddiant i bobl dros 60 oed

Mae oedraniaeth yn sail i nifer o’r problemau mae pobl hŷn yn eu hwynebu ar hyn o bryd, 
ac mae’n arwain at stereoteipiau negyddol, at bobl hŷn yn cael eu trin yn annheg, ac at 

beidio â pharchu a chynnal eu hawliau. 

Gall oedraniaeth hefyd olygu y gwahaniaethir yn erbyn pobl hŷn pan fyddant yn ceisio 
defnyddio’r gwasanaethau, y cyfleusterau a’r cyfleoedd y mae eu hangen arnynt i’w 

helpu i heneiddio’n dda.

Mae’r Comisiynydd yn cynnal sesiwn 
hyfforddi ar-lein arall i helpu pobl 
hŷn i adnabod a herio oedraniaeth a 
gwahaniaethu ar sail oedran. 

Bydd y sesiwn dwy awr yn cael ei chynnal 
ym mis Tachwedd, a bydd yn cael ei 
chynnal drwy Zoom. 

Felly, os hoffech gael gwybod mwy am 
beth i’w wneud os ydych chi wedi cael 
eich trin yn annheg oherwydd eich oedran, 
archebwch eich lle nawr.

Gallwch hefyd ddod o hyd i wybodaeth am 
sut mae adnabod a herio oedraniaeth yn 
nhaflen Gweithredu yn Erbyn Oedraniaeth 
y Comisiynydd. Mae hwn ar gael ar wefan 
y Comisiynydd, neu cysylltwch â ni os 
hoffech gael copi papur. 

Rydyn ni hefyd yn datblygu hyfforddiant ar 
gyfer gweithwyr proffesiynol sy’n gweithio 
gyda phobl hŷn, felly cadwch lygad am 
ragor o fanylion am hyn cyn bo hir.

Dolen: https://tocyn.cymru/cy/event/0f49902b-6ac3-4fcc-8900-e0b3678099b9

Y sesiwn nesaf: 
21 Tachwedd 

11am-1pm

Os ydych chi dros 60 oed ac yn 
dymuno archebu lle yn y sesiwn, 

cysylltwch â swyddfa’r Comisiynydd 
drwy ffonio 03442 640 670 neu 

anfon neges e-bost atom yn 
ask@olderpeoplewales.com

Byddwn yn edrych ar y pethau 
canlynol:



Tynnu sylw at...

Nid yw dros 50% ohonom wedi meddwl llawer am ein 
gobeithion na’n huchelgeisiau ar gyfer bywyd ar ôl 

60.  Ydych chi wedi gwneud hynny?
Mae’r gweminarau Adolygiad Canol Gyrfa a gyflwynir gan 
Busnes yn y Gymuned Cymru yn rhoi cyfle i chi fyfyrio ac 
edrych o’r newydd ar feysydd cysylltiedig yn eich bywyd 
a dechrau cynllunio ar gyfer dyfodol cadarnhaol.  Mae’r 
gweminarau RHAD AC AM DDIM hyn, sy’n para tua awr, yn rhoi 
trosolwg o agweddau allweddol ar eich bywyd, gan gynnwys 
iechyd, llesiant, gwaith a chyllid. Y nod yw helpu’r rhai sy’n 
bresennol i deimlo’n hyderus a chael yr wybodaeth ddiweddaraf 
ynghylch y dewisiadau a fydd yn effeithio ar eu dyfodol.  Mae’n 
eich rhoi chi wrth galon y broses gynllunio ac i feddwl yn ofalus 
pa newidiadau y gallech fod eisiau eu gwneud a lle i gael 
rhagor o gymorth.  I gael gwybod mwy neu i gofrestru, ewch i: 
Gweminarau Adolygiad Canol Gyrfa - Cymru. 

Gall unrhyw unigolyn 50 oed neu hŷn sydd mewn cyflogaeth 
neu sy’n chwilio’n frwd am waith gofrestru.

Mae’r gweminarau’n rhan o’r rhaglen Age at Work a gyflwynir mewn partneriaeth ag Age 
Cymru ac a gefnogir gan Gronfa Gymunedol y Loteri Genedlaethol.

I gael gwybodaeth am y rhaglen Age at Work a’r cymorth y gall ei gynnig i gyflogwyr, 
ewch i: https://www.bitcni.org.uk/age-at-work-wales/

“Roeddwn i’n meddwl bod y weminar Adolygiad Canol Gyrfa yn 
llawn gwybodaeth ac yn rhoi’r holl wybodaeth oedd ei hangen arnaf.  

Roedd y sesiwn yn ddefnyddiol iawn, ac erbyn hyn rwy’n teimlo’n 
llawer mwy hyderus wrth drefnu fy materion ariannol.”

– dyn 55 oed a fu mewn gweminar Adolygiad Canol Gyrfa

“Rydw i’n teimlo y gallaf ganolbwyntio llawer mwy erbyn hyn, gyda 
hyder o’r newydd, a bod gen i lawer i’w gyfrannu i’r gweithle o hyd.”

 – MCR attendee, female aged 55+

Busnes yn y Gymuned Cymru: 
Gweminarau Adolygu Canol Gyrfa



Edrych ymlaen... 

@comisiwnphcymru/ @talkolderpeople/ @helenaherklots

Comisiynydd Pobl Hŷn Cymru Older People’s Commissioner 
for Wales

Dilynwch gyfrifon cyfryngau cymdeithasol y 
Comisiynydd i gael yr wybodaeth ddiweddaraf am 

waith y Comisiynydd a digwyddiadau sydd ar y gweill.

www.olderpeoplewales.com

 
Ymunwch â Chomisiynydd Pobl Hŷn Cymru ar Ddiwrnod 
Rhyngwladol Pobl Hŷn i lansio ei hadroddiad diweddaraf ar 
Gyflwr y Genedl, sy’n edrych ar amrywiaeth eang o ffynonellau 
data sylfaenol ac eilaidd i ddangos yr amgylchiadau presennol 
sy’n wynebu pobl hŷn yng Nghymru.  

Bydd panel trawsbleidiol o wleidyddion yn ymuno â’r 
Comisiynydd i drafod canfyddiadau’r adroddiad ac effaith y  
pandemig ar bobl hŷn, yn ogystal â’r camau sydd eu hangen i 
gefnogi pawb a sicrhau nad oes neb yn cael ei adael ar ôl wrth 
i ni symud drwy gam nesaf y pandemig.  

Cadwch eich lle nawr! 
Ewch i: https://tocyn.cymru/cy/

event/0de4c35c-1154-4dbd-9808-
8a683f4b2168

Cyflwr y Genedl  
Gweminar: Dydd Gwener 1 

Hydref 2021, 10-11.30am
Cadwch y Dyddiad:

Hydref



Ein Cylchlythyr
Mae croeso i chi anfon y cylchlythyr hwn at eich cydweithwyr neu unrhyw un arall y gallai fod o 
ddiddordeb iddo.

Os ydych wedi derbyn y cylchlythyr gan drydydd parti, ac os hoffech i ni roi eich enw ar y rhestr 
ddosbarthu, cysylltwch â ni (manylion isod). Gallwn hefyd ddarparu copi caled o’r cylchlythyr, neu 
fersiwn print bras, dim ond i chi ofyn.

Cofiwch gysylltu â ni os ydych am i ni dynnu eich enw oddi ar ein rhestr ddosbarthu.

Eich sylwadau, adborth a storïau 
Byddem yn gwerthfawrogi unrhyw adborth ynglŷn â’n cylchlythyr, felly cofiwch gysylltu â ni i 
rannu eich barn neu i gynnig sylwadau.

Rydym hefyd yn croesawu awgrymiadau ynglŷn â chynnwys posibl ar gyfer y cylchlythyr, 
felly os oes gennych unrhyw wybodaeth y byddech yn hoffi i ni ei chynnwys mewn rhifyn yn y 
dyfodol, cofiwch gysylltu â ni. 

Comisiynydd Pobl Hŷn Cymru
Mae Comisiynydd Pobl Hŷn Cymru’n gwarchod ac yn hybu hawliau pobl hŷn ledled Cymru, gan graffu 
a dylanwadu ar amrywiaeth eang o bolisïau ac arferion i wella eu bywydau. Mae’n darparu help a 
chefnogaeth yn uniongyrchol i bobl hŷn drwy ei thîm gwaith achosion ac mae’n gweithio i rymuso pobl hŷn 
i sicrhau bod eu llais yn cael ei glywed ac y gweithredir yn ei gylch. Mae rôl y Comisiynydd yn seiliedig ar 
gyfres o bwerau cyfreithiol unigryw i’w chefnogi gydag adolygu gwaith cyrff cyhoeddus a’u dal yn atebol 
pan fo angen.

Mae’r Comisiynydd yn gweithredu i roi terfyn ar wahaniaethu a rhagfarn ar sail oedran, i atal cam-drin pobl 
hŷn ac i alluogi i bawb heneiddio’n dda.

Mae’r Comisiynydd eisiau i Gymru fod y lle gorau yn y byd i bobl heneiddio ynddo.

Sut i gysylltu â’r Comisiynydd:
Comisiynydd Pobl Hŷn Cymru
Adeiladau Cambrian
Sgwâr Mount Stuart
Caerdydd
CF10 5FL

Ffôn: 03442 640670
E-bost: gofyn@olderpeoplewales.com

Gwefan: www.olderpeoplewales.com
Trydar: @comisiwnphcymru

Fformatau Hygyrch
Of hoffech dderbyn y cyhoeddiad hwn mewn fformat arall ac/neu iaith arall, cysylltwch â ni. Mae pob un 
o’n cyhoeddiadau hefyd ar gael i’w lawrlwytho a’u harchebu mewn nifer o fformatau gwahanol oddi ar ein 
gwefan. 


